
Нагадаем,  што  кіраўнік 
дзяржавы  асноўнай  прычы
най іх росту назваў ледзь ці не 
маніякальнае жаданне вельмі 
многіх  нашых  грамадзян  на
быць  патрыманую  іншамарку 
за  мяжой.  Вось  на  гэтае  “жа
данне”,  маўляў,  і  было  выве
зена  з  краіны  каля  мільярда 
долараў,  што  не  магло  не  ад
біцца  на  рынку  як  наяўнай, 
так  і  безнаяўнай  валюты.  Як 
сведчаць  нашы  рэгіяналь
ныя  карэспандэнты,  ужо  на 
сённяшні  момант  нашы  гра
мадзяне  збольшага  “наеліся” 
гэтымі  самымі  патрыманымі 
іншамаркамі.  Але  чэргі  каля 
абменнікаў — як у сталіцы, так 
і ў рэгіёнах — толькі павяліч
ваюцца. Пры гэтым напоўніцу 
запрацаваў  быццам  бы  на
заўсёды  забыты  “чорны”  ры
нак абмену валюты.

Самае  непрыемнае  тое, 
што  да  галаўнога  болю  шара
говых  грамадзян,  звязанага  з 
набыццём  валюты,  дабавіўся 

і  страх  частковай  ці  поўнай 
страты  работы.  І,  як  паказвае 
наш агляд, не толькі страх…

МІНСК
Абменны  неафіцыйны  на

яўны  курс  вагаецца  ад  3500 

да  5200  беларускіх  рублёў  за 
адзін  долар.  У  валютчыкаў, 
якія пладзяцца з кожным днём 
усё больш  і больш (прынамсі, 
складваецца такое ўражанне), 
курс  складае  прыблізна  4000 
за долар і 5000 — за еўра. 

Турыстычныя кампаніі пра
паноўваюць  разлічвацца  за 
пуцёўкі па курсе 5200 за адзін 
зялёны. На рынках вам прапа
нуюць курс 4200 за 1 долар.

Ну, а за рамонт машыны ці 
мойку  можна  дамовіцца  і  за 
3500 за 1$. Адразу папярэдзім, 
што  названыя  лічбы  мяняюц
ца  ледзь  ці  не  кожныя  тры
чатыры  дні.  Але  пры  любым 
раскладзе  агульная  карціна 
для  абсалютнай  большасці 
спажыўцоў зразумелая.

“НАША НІВА” І
“НАРОДНАЯ ВОЛЯ”

ШАГАЛ ВЯРТАЕЦЦА
Ў БЕЛАРУСЬ

ПАД  
ПАГРОЗАЮ
ЗАКРЫЦЦЯ!

СТАР. 4

ГУБЕРНАТАР 
“ШУКАЕ”  
ТАННУЮ  
САЛЯРУ

Ён  узяў  манеру  без  па
пярэджання  заязджаць 
у  самыя  аддаленыя  куткі 
Гродзеншчыны  і,  не  прад
стаўляючыся,  мець  зносіны 
з народам.

Зараз  у  гродзенскіх 
блогах  актыўна  абмяркоў
ваецца  гісторыя  аб  тым, 
як  губернатар  асабіста  пе
раканаўся  ў  эфектыўным 
ўліку і выкарыстанні нафта
прадуктаў  сельгаспрадп
рыемствамі вобласці. Нібы
та, ён прытармазіў машыну 
каля аднаго з “абарыгенаў” 
і  спытаўся:  “Дзе  ў  вас  тут 
саляры  можна  купіць?”. 
Калгаснік  думаў  нядоўга: 
“Прыходзь  пасля  дзевяці 
вечара…”.

Зараз у вобласці ўсе чака
юць «аргвысноў».

НАРОДНАЯ ВОЛЯ

 НОУ-ХАУ

ТОЛЬКІ  
Ў  ЯКАСЦІ  

ПАСЛА

СТАР. 6 

Заканчэнне  на  стар. 3

БЕЛАРУСКАЯ ГАЗЕТА

КАЛІ ЗНІКНУЦЬ 
ВАЛЮТНЫЯ ЧЭРГІ?

УЖО 600 000…
На канферэнцыі па пытаннях лібералізацыі беларускай эка

номікі ў чацвер у Мінску старшыня Нацыянальнага статыстыч
нага камітэта Беларусі  (Белстата), старшыня Рады па развіцці 
прадпрымальніцтва  Уладзімір  Зіноўскі  сказаў  наступнае:  “Як 
старшыня Белстата я інфармую вас, што за апошні час 600 ты
сяч работнікаў у рэальным сектары эканомікі прыпынілі сваю 
дзейнасць па  ініцыятыве наймальнікаў  і кіраўнікоў прадпры
емстваў, таму што адчуваецца недахоп сыравіны для вытвор
часці”.  

Ён растлумачыў, што гэта звязана, у тым ліку, і «з курсавымі 
пытаннямі».

Праўда, па меркаванню Зіноўскага, “сітуацыя на валютным 
рынку ў бліжэйшы час вырашыцца”.

 ДАРЭЧЫ 

Еўра і долар у вачах насельніцтва ўсё растуць і растуць

Старшыня Гродзен-
скага аблвыканкама 
Сямён Шапіра практы-
куе незвычайны для 
беларускіх чыноўнікаў 
спосаб работы з насель-
ніцтвам. 

Аўтамабільны ажыятаж у 
краіне спаў, а валютны чэргі 
працягваюць расці. 

Каб аформіць падпіску “Тут і цяпер”, трэба адправіць смс са сваім адрасам 

на нумар 8 10 370 672 829 35 



2 28.04.11-11.05.11 г. WWW.SVABODABY.NET
Апытанне

ЮРЫ ВАРОНЕЖЦАЎ, НАВУКОВЕЦ,  
ГРАМАДСКІ ДЗЕЯЧ (ГОМЕЛЬ): 

“СТАЛА ТОЛЬКІ ГОРШ”.
—  Сітуацыя,  хутчэй,  пагоршылася.  Я  кантак

тую  з  многімі  ліквідатарамі.  Што  тычыцца  іх,  то 
гэта  ўвогуле  жах.  У  Эстоніі,  Азербайджане  ды  і 
ўсюды ліквідатары маюць  ільготы, прычым вель
мі  сур’ёзныя.  А  нашы  не  маюць.  Гэта  ў  галаве  не 
ўкладваецца. Даходзіць да таго, што ліквідатараў 
падзялілі  на  сваіх  і  чужых:  тых,  хто  належыць  да 
апазіцыйных рухаў, не запрашаюць на мерапры
емствы па ўшанаванні памяці аварыі. Да поўнага 
маразму даходзіць!

А што тычыцца захворванняў, то калі пяць га
доў назад можна было адшукаць афіцыйную ста
тыстыку  захваральнасці  па  Гомельскай  вобласці, 
то цяпер гэта ледзь не сакрэтныя даныя. Як і двац
цаць пяць гадоў назад, калі такая інфа ўтойвалася 
ў сейфах абкама партыі. Таму я лічу, што ўрокі не 
атрыманы.  Што  ж  да  насельніцтва,  то  афіцыйная 
прапаганда робіць усё, каб усіх супакоіць. І ў выніку, калі раней 
людзі хадзілі правяраць малако і іншыя прадукты, то цяпер гэ
тага ніхто не робіць. І мы здзіўляемся, чаму перапоўнены анка
дыспансер.

ВАСІЛЬ ЛЯВОНАЎ, БЫЛЫ МІНІСТР СЕЛЬСКАЙ ГАСПАДАРКІ 
(1995–1997 ГАДЫ): 

“ГІСТОРЫЯ НІЧОМУ НЕ ВУЧЫЦЬ”.
— Калі глядзець на тое, што яны зрабілі з ільготамі для чарно

быльцаў, то пра якія ўрокі можна гаварыць?! Нас гісторыя нічо
му не вучыць і, напэўна, не навучыць ніколі.

ЮРЫ БАНДАЖЭЎСКІ, НАВУКОВЕЦ (КІЕЎ): 

“ТАМУ І ДЭМАГРАФІЯ ТАКАЯ ЖАХЛІВАЯ”.
— Ніякіх сур’ёзных аналізаў не зроблена за 25 гадоў. Наад

варот,  адкаціліся  ў  здольнасці  абараніць  людзей  яшчэ  далей, 
чым былі — вось у чым трагедыя. На жаль, гэтыя 25 гадоў людзі 
цярпелі ўздзеянне радыеактыўных элементаў і сёння церпяць, 
а эфектыўнай абароны ніхто не прапанаваў, для таго каб гэтыя 
людзі маглі думаць пра наступныя пакаленні, пра сваіх унукаў 
і  праўнукаў.  Вось  у  чым  бяда.  Дзяржава,  а  не  асобная  галіна 
медыцыны можа выратаваць людзей. Гэта глупства, калі такую 
праблему прапаноўваюць вырашаць медыкам. Медыкі выраша
юць пытанні канкрэтных захворванняў, а ўзнікненне захворван

няў залежыць ад дзяржаўных рашэнняў, у прыватнасці, ад сістэ
мы  супрацьрадыяцыйнай  абароны.  Толькі  такім  чынам  можна 
нешта палепшыць. 

ВАСІЛЬ ГУЛАЙ, ЛІКВІДАТАР НАСТУПСТВАЎ АВАРЫІ НА 
ЧАЭС (РЭЧЫЦА): 

“СТАЎЛЕННЕ ДА ЛІКВІДАТАРАЎ НАПЛЯВАЦЕЛЬСКАЕ”.
— Якія могуць быць урокі, калі пра нас не тое што забыліся, а 

проста здзекваюцца. 26га да помніка, дзе ёсць і маё прозвішча, 
павінны былі ўскладаць кветкі. І што вы думаеце? Мяне высад
зілі з аўтобуса толькі таму, што я… не  іх ветэран вытворчасці! 
Больш  я  нідзе  ў  Беларусі  не  працаваў,  толькі  ў  тампанажнай 
вытворчасці. Прозвішча маё на помніку ёсць, а сам я там лішні. 
І калі, не дай Бог, здарыцца нешта на станцыі, якую яны збіраюц
ца будаваць, які ідыёт туды пойдзе, бачачы, як ставяцца да нас?

Я адпрацаваў больш за 20 гадоў у “Беларуснафце”, але калі, 
не  дай  Бог,  памру,  маім  родным  нават  машыну  не  дадуць,  каб 
развітацца са мной. Хаця пасылаць двойчы ў Чарнобыль мяне 
маглі. У любой краіне, калі цябе пасылаюць у такое пекла, запла
цяць столькі, што і льготы не будуць патрэбны. Адной пашаны 
хапіла б. І там нічога не атрымалі, і капейкі ў выглядзе праезду 
забралі. Дзякуй, што паспеў пайсці на пенсію. Але цяпер не магу 
нават з’ездзіць у санаторый “Беларуснафты”, хоць будавалі яго 
на мае грошы.

ЕВА СКРЫПЧАНКА (ВЁСКА ГРЫДНІ, НАРАЎЛЯНСКІ РАЁН): 

“ДЗЯКУЙ, ШТО ДАЗВОЛІЛІ ВЯРНУЦЦА Ў СВАЮ ХАТУ”.
—  Дзякуй  Богу,  што  дазволілі  вярнуцца  ў  родную  вёску,  а 

то  былі  адсялілі.  А  я  таго  Чарнобыля  і  не  ведаю.  Як  прыйшло
ся  з’язджаць,  то  нават  сабака  не  хацеў  з  радзімы  сыходзіць.  А 
людзям як было цяжка! Выселілі ў суседні раён, быццам бы там 
чыста. Там нам хату далі добрую, але яна халодная была. Вяр
нуліся неўзабаве ў родную вёску. Тут нікога не было. Як увайшла 
ў  сваю  хату,  дык  не  магла  нарадавацца.  Госпадзе  мой,  Госпад
зе… Прыехалі другія, трэція, чацвёртыя, пятыя… Нас хацелі ад
сяляць  ізноў, але мы не даліся. Мы з сяброўкай адной нават у 
Мінск ездзілі, у ЦК. Гэта яшчэ пры Саюзе было. І нічога, жывём. І 
Чарнобыля таго не бачым.

Зараз  пачата  рэалізацыя  Дзяржаўнай  праграмы  па  пераа
доленні  наступстваў  катастрофы  на  Чарнобыльскай  АЭС  на 
2011—2015 гады і на перыяд да 2020 года (прынята пастано
вай  Савета  Міністраў  Рэспублікі  Беларусь  ад  31  снежня  2010 
года нумар 1922). Аб'ём яе фінансавання на 2011—2015 гады 
складзе  каля  $2,3  млрд.  Асноўным  прыярытэтам  праграмы 
з'яўляецца  пераход  ад  рэабілітацыі  пацярпелых  тэрыторый 
да іх устойлівага сацыяльнаэканамічнага развіцця. Для гэтага 
ёсць навуковыя падставы. Па даных Міністэрства прыродных 
рэсурсаў і аховы навакольнага асяроддзя, за апошнія пяць га
доў плошча зон радыеактыўнага забруджання цэзіем137 ска
рацілася на 1100 тыс. га і на 1 студзеня 2011 года склала 3010 
тыс. га (14,5 працэнта ад агульнай тэрыторыі рэспублікі). 

БЕЛТА

 АФІЦЫЙНА

ЦІ АТРЫМАНЫ ЎРОКІ З  АВАРЫІ 
НА ЧАЭС ПРАЗ 25 ГАДОЎ?

Мы  так  і  не  зразумелі,  што  нам  трэба  рабіць  з  гэтай  зонай

Пра  двухтрохсутачныя 
чэргі  па  100—150  чалавек 
каля абменнікаў ужо напісалі 
многія  незалежныя  выданні. 
Можна  дадаць  только  адно: 
бойкі  каля  іх  не  спыняюцца, 
а  адзначаюцца  ўсё  часцей. 
Асабліва  ў  начны  час,  калі 
якінебудзь “чужынец” стара
ецца  скарыстацца  недастат
ковай  пільнасцю  “валютнай” 
чаргі.

Ёсць  і  больш  сумныя  сюр
прызы.  Напрыклад,  асобныя 
фірмы,  нават  буйныя,  пачалі 
адпраўляць  некаторых  сваіх 
работнікаў  у  адпачынак  за 
свой  кошт.  Гэта  датычыць  і 
аднаго  вядомага  будаўнічага 
канцэрна.  Вось  што  сказала 
адзін  з  яго  бухгалтараў  Воль
га: “За мой 4гадовы працоўны 
стаж  з  боку  кіраўніцтва  кан
цэрна  да  мяне  не  было  ні  ад
ной  прэтэнзіі.  А  вось  на  днях 
выклікалі і з вінаватым выгля
дам твару паведамілі, што мне 
трэба  сысці  ў  неаплачвальны 
адпачынак  на  невядомы  тэр
мін.  Тое  ж  самае  сказалі  і  не
каторым іншым маім калегам. 
У мяне цяпер даволі цьмяныя 
планы  наконт  сваёй  працы 
ў  канцэрне  і  наконт  лёсу  яго 
самога (мы завязаны на імпар
тных камплектуючых, а за што 
іх зараз купляць?).

Сапраўды, і тым, хто працуе 
з імпартнымі камплектуючымі, 
і  самім  імпарцёрам  сёння  да
водзіцца нялёгка. Таму вышэй
згаданы будаўнічы канцэрн не 
адзіны,  хто  пачаў  адпраўляць 
сваіх  работнікаў  у  адпачынак 
за ўласны кошт або збіраецца 
зрабіць гэта неўзабаве.

БРЭСТ
Тут  таксама  ўжо  пачалі

ся  працэсы  “аптымізацыі” 
колькасці  работнікаў.  Тры 
супрацоўнікі  гандлёвага 
прадстаўніцтва  адной  вель
мі  “раскручанай”  замежнай 
кандытарскай  карпарацыі  ад
правіліся ў адпачынак за свой 
кошт на паўтара месяца. 

Курс  долара  тут  вагаецца 
ад  3500  до  4200,  а  на  мясцо
вым  аўтарынку  вас  могуць 
разлічыць  (калі  надта  пад
фарціць)  па  курсе  3700  за  1$. 
Курс еўра чамусьці амаль усю
ды  прапаноўваецца  навата 

больш  высокі,  чым  у  Мінску: 
5200 за 1 еўра. 

Трэба  напомніць,  што 
Брэст, як і Гродна, лічыцца па
межным горадам, і злотыя тут 
таксама разглядаюцца як сва
бодна  канвертуемая  валюта. 
Ды і грыўні, як кажуць, у цане. 
Наш  карэспандэнт  за  дзень 
блуканняў  па  афіцыйных  аб
менніках  здолеў  набыць  аж 
700 грыўняў, чаму быў вельмі 
рады.

Праўда,  чэргі  каля  абмен
нікаў  не  дасягаюць  і  паўсотні 
чалавек  нават  па  спісах,  якія 
складаюцца  каля  некаторых 
абменных  пунктаў.  У  гэтым 
плане  на  момант  падпісання 
нумара ў свет выгадна вызна
чаўся  гандлёвы  цэнтр  “Каро
на”,  дзе,  пастаяўшы  ў  34гад
зіннай  чарзе,  можна  набыць 
нават  100—200  баксаў,  якія 
нясуць  сюды  здаваць  пакуп
нікі цэнтра.

Дарэчы,  своеасаблівым 
валютным  лібералізмам  (па 
сённяшніх,  канешне,  мерках) 
вызначаецца і гандлёвы цэнтр 
з аналалічнай назвай у Мінску.

ГОМЕЛЬ
Тут,  як,  па  вялікім  рахунку, 

і  ў  большасці  беларускіх  га
радоў,  на  ўра  ідуць,  акрамя 

долараў і еўра, расійскія рублі 
—  усё  ж  такі  побач  расійская 
мяжа.

Чэргі  па  ўсіх  параметрах 
набліжаюцца  да  мінскіх:  каб 
набыць  максімум  200  дола
раў  ці  5000  расійскіх  рублёў 
(больш  не  дазваляе  чарга), 
трэба адстаяць 2—4 дні. 

Інфармацыяй  наконт  ска
рачэнняў  і  адпраўкі  людзей 
у  неаплачвальныя  адпачынкі 
ў  Гомелі  мы  пакуль  не  вало
даем.  Аднак,  паводле  нашых 
звестках,  самае  буйное  прад
прыемства  абласнога  цэнтра 
ўжо падумвае аб гэтым.

БАРЫСАЎ
Курс  асноўных  валютных 

адзінак такі ж, як і ў Мінску, — 
4000  нашых  рублёў  за  адзін 
долар, 5000 — за 1 еўра. Набы
ць валюту на “чорным” рынку 
тут  не  так  проста.  Наш  карэс
пандэнт стаў сведкам таго, як 
міліцыянеры злавілі валютчы
ка каля аднаго з гарадскіх аб
меннікаў разам з яго кліентам 
і пацягнулі ва ўчастак…

СЛОНІМ
Затое  тут,  па  нашай  інфар

мацыі,  не  так  цяжка  набыць 
валюту.  Людзі  звяртаюцца  да 
знаёмых  валютчыкаў,  якіх  ве

даюць амаль усе і якія “працу
юць” без асаблівых “рэпрэсій” 
з боку праваахоўных органаў. 
У абменніках жа скупілі ўсё — 
долары, еўра, фунты, расійскія 
рублі,  грыўні,  злотыя  і  нават 
літы.

Курс  —  3900—4100  за  до
лар, 5000—5100 — за еўра.

Што  характэрна:  чэргаў  ля 
абменнікаў наш карэспандэнт 
не назіраў.

МАГІЛЁЎ
Магілёўскія  мянялы  амаль 

адкрыта стаяць пры ўваходзе 
ў  Цэнтральны  ўнівермаг.  Зда
ецца, палова горада ведае іх у 
твар. Як аказалася, добра іх ве
дае і міліцыя. У мінулым меся
цы, як паведамлялася ў мясцо
вых  СМІ,  у  горадзе  затрымалі 
“валютчыка” ажно з 35 тысяча
мі амерыканскіх долараў.

Курс на “чорным” рынку бе
ларускага  рубля  набліжаецца 
да  мінскага  —  3800—4000  — 
за  1  долар,  4900—5000  —  за 
еўра.

Наша  кароткае  “сацыяла
гічнае  апытанне”  чаргі  перад 
абменнікам  “СомБелБанка”, 
што на Першамайскай вуліцы, 
дало  наступныя  вынікі.  Людзі 
хацелі набыць (у межах ад 500 
да 1000 адзінак) валюту: 

а)  на  паездку  ў  адпачынак 
(большасць, 7 чалавек);

б) на аплату за вучобу дзя
цейстудэнтаў у блізкім (расій
скаўкраінскім)  замежжы  (4 
чалавекі);

в) на вяртанне сваіх валют
ных даўгоў (3);

г) на тое, каб “падзарабіць” 
(1).

АБЯЦАНКІ-ЦАЦАНКІ?
Дзяржава  ўжо  які  час  абя

цае  выправіць  сітуацыю  з  дэ
фіцытам  валюты,  але  ніяк  не 
адважваецца на дэвальвацыю.

Наш  эксперт  Вадзім  Сіраш 
лічыць,  што  такога  валютнага 
крызісу можна было пазбегну
ць:  “Усе  салідныя  айчынныя  і 
замежныя эксперты і фінансіс
ты даўно  даводзілі  і даводзя
ць,  што  толькі  дэвальвацыя 
можа  выправіць  нашу  скла
даную  фінансавую  сітуацыю. 
Кожны дзень зацягвання з ёю 
нясе страты ў мільёны, а то і ў 
дзясяткі мільёнаў долараў…”.

Ну і што да гэтага дадаць?
ВІКТАР АЛЯШКЕВІЧ

КАЛІ ЗНІКНУЦЬ ВАЛЮТНЫЯ ЧЭРГІ?
Заканчэнне. 

Пачатак  на  стар. 1

Нянавісць у нашых грамадзян да чэргаў — як у крамы,  
так  і  ў  абменнікі — існуе  даўно...

ДАПАМОЖА РАСІЙСКІ КРЭДЫТ?
Сітуацыя на валютным рынку Беларусі можа стабілізавацца 

на працягу 3—6 месяцаў. Аб гэтым заявіў на прэсканферэн
цыі  ў  Мінску  дырэктар  дэпартамента  аналітыкі  і  рызыкаме
неджменту кампаніі UFS Investment Company Павел Васіліядзі, 
перадае карэспандэнт БелТА.

На думку прадстаўніка кампаніі, расійскі крэдыт у памеры 
$1 млрд, а таксама крэдыт на $2 млрд з Антыкрызіснага фонду 
ЕўраАзЭС дапаможа стабілізаваць сітуацыю на валютным рын
ку краіны.

 СКАЗАНА! 



4 28.04.11-11.05.11 г. WWW.SVABODABY.NET
Парадоксы жыцця

“Негодяи”, “подонки”, 
“мразь”, “отморозки”… 
Слоўнікаваму запасу 
Аляксандра Лукашэнкі 
пазайздросціла б і Элач-
ка-людажэрка. У жалоб-
ны дзень 25-х 
угодкаў катаст-
рофы на Чарнобыль-
скай АЭС ягоны лексікон 
пашырыўся. Лукашэнка 
назваў кіраўніцтва 
Украіны “вашывым”, а 
прэзідэнта Еўракамісіі — 
“казлом”.

Шчыра  кажучы,  усё  но
вае  —  гэта  добра  забытае 
старое.  “Вашывымі  блохамі” 
называў Лукашэнка прадпры
мальнікаў  на  пачатку  свайго 
ўладарання.  А  з  “нашымі  ад
марозкамі”  кіраўнік  Беларусі 
параўноўваў  у  2009  годзе 
міністра  фінансаў  Расіі  Аляк
сея  Кудрына  —  за  змрочны 
прагноз  наконт  будучыні  бе
ларускай эканомікі.

Нагодай  для  чарговай  ла
янкі  сталі  мерапрыемствы, 
прысвечаныя сумнаму юбілею 
Чарнобыля.  Лукашэнку  за
прасілі  ў  Кіеў  20–22  красаві
ка  на  канферэнцыю  па  гэтай 
тэме.  Аднак  у  сакавіку  аген
цтва  УНІАН  са  спасылкай  на 
крыніцу  ў  Бруселі  паведамі
ла,  што  прэзідэнт  Еўракамісіі 
Жазэ Мануэль Барозу, які так
сама  мусіў  браць  удзел  у  гэ
тым  мерапрыемстве,  паставіў 
умову: альбо я, альбо “апошні 
дыктатар Еўропы”.

Рэакцыя  афіцыйнага  Мін
ска  не  прымусіла  сябе  доўга 
чакаць.  Праз  пару  дзён  ам
басадар  Беларусі  ва  Украіне 
Валянцін  Вялічка  заявіў,  што 
Аляксандр  Лукашэнка  мае 
намер  асабіста  ўдзельнічаць 
у  канферэнцыі.  А  прэсавы 
сакратар  кіраўніка  Беларусі 
Павел  Лёгкі  дадаў,  што  бела
рускі  бок  зусім  не  цікавяць 
умовы,  на  якіх  згодны  пры
ехаць  у  Кіеў  старшыня  Еўра
камісіі.

Выглядае,  што  нейкі  час 

украінскія  ўлады  спрабавалі 
знайсці  кампрамісны  вары
янт.  Прынамсі,  агучваўся 
сцэнар,  згодна  з  якім  Лука
шэнка  мусіў  прысутнічаць  на 
канферэнцыі  ў  адзін  дзень,  а 
Барозу  —  у  іншы.  Аднак  па
лагодзіць  справу  не  атрыма
лася.

У  выніку  старшыня  Еўра
камісіі  прыляцеў  у  Кіеў,  а 

кіраўнік  Беларусі  застаўся 
дома.  І,  здавалася,  нават 

праглынуў крыўду. 
Падчас  паслан

ня,  агучанага  21 
красавіка,  Лука
шэнка  заявіў:  “У 

беларускаеўра
пейскіх  адносінах 

узяты  таймаўт.  Але 
я  ўпэўнены,  што  ён  не  будзе 
працяглым,  бо  мы  патрэбныя 
адно аднаму”.

Перапынак,  сапраўды, 
скончыўся  хутка,  але  не  так, 
як можна была сабе ўявіць, зы
ходзячы  з  міралюбнага  тону 
кіраўніка  Беларусі.  Неўзабаве 
высветлілася,  што  Аляксандр 
Лукашэнка  вырашыў  праігна
раваць  прызначаныя  на  26 
красавіка сумесныя з прэзідэ
нтамі Украіны і Расіі мерапры
емствы, прымеркаваныя ўгод
кам катастрофы ў Чарнобылі.

Журналісты  запыталіся, 
чаму  кіраўнік  Беларусі  не  да
лучыўся да Віктара Янукевіча і 
Дзмітрыя Мядзведзева, і атры
малі  практычна  вычарпальны 
адказ Аляксандра Лукашэнкі:

— Задайте этот вопрос 
Януковичу: почему белорус-

ский президент не присутс-
твует на их мероприятиях? 
Это вы у них спросите. К со-
жалению, «вшивости» хвата-
ет у нынешнего руководства 
Украины. Напрашиваться я ни 
к кому не собираюсь, и быть 
каким-то подпевалой я не со-
бираюсь ни у одного президен-
та, ни у другого.

Папала  і  кіраўніку  Еўрака
місіі.

— Что касается таких 
козлов, как Баррозу, и прочих... 
Ну, кто такой Баррозу? Был 
какой-то Баррозу в Португа-
лии, но выгнали его и устрои-
ли в Еврокомиссию. Я меньше 
всего смотрю, что где кто 
ляпнул из европейских чинов-
ников.

Міністэрства  замежных 
спраў  Украіны  выказала  сваё 
абурэнне з нагоды “беспрэцэ
дэнтна  некарэктных  выказ
ванняў”.  А  Брусель  проста 
праігнараваў Лукашэнку.

—  Мы  не  прызнаём  яго 
дэмакратычна абраным прэзі
дэнтам Рэспублікі Беларусь. У 
Еўракамісіі  няма  практыкі  ка
ментаваць  заявы  звычайных 
грамадзян,  —  сказала  “Інтэр
факсу” з гэтай нагоды крыніца 
ў Еўрапейскай камісіі.

Акрамя  таго,  што  Лукашэн
ку  прыраўнавалі  да  шарагова
га  грамадзяніна,  гэтая  заява 
яшчэ і абвяргае нядаўнія словы 
кіраўніка  Беларусі  аб  тым,  што 
Захад нібыта ўжо не мае ніякіх 
прэтэнзій  да  выбараў,  якія  ад
быліся 19 снежня 2010 года.

ВАЛЯНЦІН СЫЧ

Міністэрства інфармацыі падало іскавыя 
заявы ў Вышэйшы гаспадарчы суд аб 
спыненні выпуску газет «Наша Ніва» і 
«Народная воля».

Гэтае паведамленне распаўсюдзіла 27 
красавіка  агенцтва  БелТА  са  спасылкай 
на Міністэрства інфармацыі.

Заявы  пададзены  25  красавіка.  “Гэ
тае  рашэнне  прынята  ў  адпаведнасці  з 
падпунктам  2.2.  пункта  2  арт.  51  закона 
“Аб СМІ” ў сувязі з вынясеннем рэдакцы
ям  згаданых  выданняў  на  працягу  года 
двух і больш пісьмовых папярэджанняў”.

У канцылярыі Вышэйшага гаспадарча
га суда прэсслужбе ГА “БАЖ” паведамілі, 
што рашэнне аб узбуджэнні справы пры
маецца на працягу 10 дзён. 

Галоўны  рэдактар  “Нашай  Нівы”  Ан
дрэй  Скурко  так  пракаментаваў  навіну 
ў  гутарцы  з  “Еўрарадыё”:  “Я  думаю,  што 
газета  будзе  выходзіць  і  далей.  Думаю, 
што не дойдзе да брутальнага закрыцця 
дзвюх  найбуйнейшых  незалежных  газет, 
бо для ўладных структур кантролю за по
лем СМІ гэта шлях унікуды”.

Галоўны  рэдактар  “Народнай  волі” 
Іосіф Сярэдзіч таксама быў лаканічны, але 
ўпэўнены. “Падпольна, не падпольна, але 
газета  будзе  выдавацца.  Пакуль  мы  жы
выя,  “Народная  воля”  будзе  выходзіць”, 
— заявіў ён прэсслужбе БАЖ.

Каментар  намесніка  старшыні  БАЖ 
Андрэя  Аляксандрава:  “Хваля  жорсткіх 
рэпрэсій  супраць  незалежных  жур
налістаў  і  СМІ  ў  Беларусі  не  толькі  не 

спыняецца  —  яна  пераходзіць  у  новую 
фазу.  Гэта  выглядае  на  пачатак  зачысткі 
інфармацыйнай прасторы, на якую ўлады 
намякалі раней і якую рыхтавалі загадзя, 
“абклаўшы” гэтыя два выданні стосам па
пярэджанняў.

Мы  рашуча  пратэстуем  супраць  кар
ных  захадаў  з  боку  Міністэрства  інфар
мацыі.  Выказваем  сваю  салідарнасць  і 
падтрымку  нашым  калегам  з  “Народнай 
волі” і “Нашай Нівы”. Мы разам зробім усё 
магчымае для таго, каб Беларусь не стра
ціла гэтыя свабодныя галасы, якія шмат у 
чым з’яўляюцца знакавымі для ўсёй нацыі. 
Але  баюся,  што  адстаяць  выданні  будзе 
немагчыма  без  моцнай  падтрымкі  з  боку 
грамадства, якая зараз вельмі патрэбная”.

ПРЭС-СЛУЖБА ГА "БАЖ"

“НАШУ  НІВУ”  І  “НАРОДНУЮ  ВОЛЮ”  АБЛАЖЫЛІ

АДКАЗАЦЬ  ЗА  “КАЗЛА”

Эпітэт “казёл” вельмі не-
бяспечны

У Беларусі ствараецца 
біржа інтэлектуальнай 
уласнасці. Пра гэта 
паведаміў старшыня 
Дзяржаўнага камітэта па 
навуцы і тэхналогіях Ігар 
Войтаў.

Ці  патрэбна  нам  гэтая  бір
жа?  І  ці  будзе  яна  садзейніча
ць  прыцягненню  інвестыцый 
у краіну?

“Тут  і  цяпер”  выслухала 
меркаванні экспертаў.

ГРАНДЫЁЗНЫЯ ПЛАНЫ
Паводле  слоў  Войтава, 

фарміраванне  біржы  інтэлек
туальнай  уласнасці  стане 
дадатковым  стымулам  для 
камерцыялізацыі  ў  Беларусі 
аб'ектаў інтэлектуальнай улас
насці. Пакуль біржа працуе як 
інфармацыйная  пляцоўка,  на 
якой  зацікаўленыя  кампаніі, 
у  тым  ліку  замежныя,  могуць 
атрымаць  інфармацыю  пра 
беларускія інавацыі.

"Мы ўжо адкрылі інтэрнэт-
партал www.belgospatent.by 
у інфармацыйнай сусветнай 
прасторы, дзе прадстаўляем 
звесткі пра тыя патэнты, 
якія ў наш час цікавыя з пунк-
та гледжання прыцягнення ін-
вестыцый,  —  цытуе  чыноўні
ка  belta.by.  —  І гэта толькі 
пачатак працы ў рамках пра-
екта".

У  поўным  аб'ёме  інфарма
цыйную базу плануецца сфар
міраваць да канца гэтага года. 
З часам яна будзе папаўняцца. 
Пры гэтым замежныя фундата
ры  змогуць  выкарыстоўваць 
яе бясплатна.

"Аднак у далейшым па 
прыкладзе бірж, якія працую-
ць у сферы інтэлектуальнай 
уласнасці і правоў на аб'екты 
інтэлектуальнай уласнасці, 
мы мяркуем выпуск акцый вы-
сокатэхналагічных прадпры-
емстваў і прадстаўленне іх на 
біржы, а таксама выпуск аблі-
гацый, якія, магчыма, таксама 
будуць цікавыя ў плане развіц-
ця высокатэхналагічнага сек-
тара", — кажа Ігар Войтаў.

НАМ ЁСЦЬ ШТО ПАКАЗАЦЬ
Прафесар сацыялогіі 

Алег Манаеў перакананы: Бе
ларусі  ёсць  што  прадставіць 
на  біржы  інтэлектуальнай 
уласнасці.

—  Я  не  сумняваюся  ў  тым, 
што  ў  дзесяцімільённай  краі
не,  нягледзячы  на  агульны 

стан яе навукі і адукацыі, ёсць 
такія  праекты  і  распрацоўкі, 
— выказвае свае думкі Мана
еў. — Іншая справа, як ім пра
біцца.  Калі  ўся  гэтая  сістэма 
будзе  распрацавана,  то  пы
танне толькі ў тым, што даста
нуць са схованак. А дастануць 
тое, да чаго маюць дачыненне 
афіцыйныя канторы — акадэ
мічная,  універсітэцкая  навука 
і гэтак далей. Альбо пакажуць 
нейкія  сапраўды  незвычай
ныя  вучоныя  каманды,  якія 
нешта  напрацоўваюць.  І  ці 
будзе гэтая біржа напаўняцца 
выключна  бюракратычным 
спосабам? Ад гэтага шмат чаго 
залежыць.

АЛЕ ТОЛКУ З ГЭТАГА МАЛА
Былы  кіраўнік  Нацыяналь

най  акадэміі  навук  Беларусі, 
эксстаршыня  Савета  Рэспуб
лікі,  акадэмік Аляксандр 
Вайтовіч  вось  так  ацэньвае 

перспектывы  “інавацыйнага 
прарыву”: 

—  Варта  адзначыць,  што 
сітуацыя  з  інавацыйнай  дзей
насцю  ў  краіне  вельмі  дрэн
ная,  таму  што  не  створаны 
неабходныя ўмовы для гэтага 
—  заканадаўчыя,  эканаміч
ныя,  —  выказвае  сваё  мерка
ванне  Аляксандр  Паўлавіч. 
— Увогуле, палітыка, што вяд
зецца ў той жа Акадэміі навук у 
дадзеным напрамку, патрабуе 
ўдасканалення  і,  самае  галоў
нае,  шырокага  абмеркавання, 
чаго  няма.  Нават  перашкоды 
чыняць!  Напрыклад,  у  Акадэ
міі  навук  да  апошняга  часу 
проста  не  давалі  магчымасці 
абмяркоўваць пытанні паляп
шэння  сістэмы  інавацыйнай 
дзейнасці.  Калі  нехта  пачы
наў размову аб гэтым, яго ма
глі  груба  абарваць  нават  на 
агульным сходзе.

Што тычыцца біржы інтэлек
туальнай уласнасці, то сама па 

сабе  гэтая  ідэя  карысная,  але 
без стварэння іншых умоў для 
інавацыйнай  дзейнасці  зга
даная  біржа  нічога  не  дасць. 
На мой погляд, праблема не ў 
недахопе  інфармацыі  —  ёсць 
шмат іншых перашкод для іна
вацыйнай  дзейнасці.  Стварэн
не  біржы,  магчыма,  нешта  і 
зменіць, але далёка не ўсё.

У першую чаргу варта было 
б  стварыць  умовы  для  таго, 
каб  чалавек,  які  мае  цікавыя 
прапановы  для  эканомікі 
краіны,  мог  бы  ўдзельнічаць 
у іх рэалізацыі і пры гэтым ста
навіўся б іх уласнікам разам з 
адпаведнай  структурай,  якая 
стане  ажыццяўляць  яго  заду
мы.  З  усімі  наступствамі  ад
сюль. А на сёння мы маем, я б 
сказаў, недахоп матывацыі…

Што  тычыцца  акцыянаван
ня  нашых  прадпрыемстваў 
інавацыйнага плана, то многія 
з іх быццам бы і акцыянаваны, 
але акцыі ўсё роўна належаць 
дзяржаве. То бок гэта не змя
няе сітуацыю.

МАРЫНА МІТ

Соцыум

Заўтра  Дзень  беларускай 
навукі...  Студзень,  апошняя 
нядзеля  месяца,  сьнягі,  шэ
рае  неба...  Чаму  б  не  пры
меркаваць  гэты  дзень  да 
Купальля?  Прынамсі,  скокі 
праз  вогнішча,  гульні  "цяце
рка" і "ўдавец" больш пасую
ць сучаснаму стану беларус
кай навукі. А крупнік — тым 
больш...

(З БЛОГУ ULADZIMERА)

 РЭПЛІКА Ў ТЭМУ

Інавацыя  (англ.  Innovation)  —  новаўвядзенне,  якое  за
бяспечвае  якасны  рост  эфектыўнасці  працэсаў  ці  прадукцыі, 
запатрабаванае рынкам. З’яўляецца канчатковым вынікам ін
тэлектуальнай дзейнасці чалавека, яго фантазіі, творчага пра
цэсу, адкрыццяў, вынаходстваў  і рацыяналізацыі. Прыкладам 
інавацыі з’яўляецца вывядзенне на рынак прадукцыі (тавараў 
і паслуг) з новымі спажывецкімі ўласцівасцямі або якасным па
вышэннем эфектыўнасці вытворчых сістэм.

Тэрмін  “інавацыя”  паходзіць  з  лацінскага  “novatio”,  што 
азначае  “абнаўленне”  (ці  “змяненне”).  Інавацыя  —  гэта  не 
любое новаўвядзенне, а толькі такое, якое сур’ёзна павышае 
эфектыўнасць дзеючай сістэмы[1].

 ДА ВЕДАМА

ІНАВАЦЫЙНАЯ ДЗЕЙНАСЦЬ  
АЛЬБО БЯЗДЗЕЙНАСЦЬ?

ЦІ ВЫДАЕЦЕ ВЫ, ШТО…
...На сённяшні момант толь-

кі каля 10% распрацовак (вы-
находствы, карысныя мадэлі, 
прамысловыя ўзоры, гатункі 
раслін, тапалогіі інтэгральных 
мікрасхем), што патэнтуюцца 
ў Беларусі, з'яўляюцца вынікам 
рэалізацыі дзяржаўных навуко-
ва-тэхнічных праграм.

...У Дзяржаўным камітэце 
па навуцы і тэхналогіях кажу-
ць, што да 2020 года колькасць 
заявак на ахову створаных у 
рамках рэалізацыі дзяржаўных 
навукова-тэхнічных праграм 
аб'ектаў прамысловай уласнас-
ці павінна складаць не менш як 
30% ад агульнай колькасці па-
дадзеных у Нацыянальны цэнтр 
інтэлектуальнай уласнасці за-
явак на адпаведныя аб'екты.

Змагацца з крызісам 
лепш нечым больш “кру-
тым”, чым лыжка…

Новым амбасадарам 
Ізраіля ў Беларусі, хутчэй 
за ўсё, стане прафесійны 
журналіст Ёсеф Шагал, які 
яшчэ за савецкім часам 
праходзіў у Мінску вайс-
ковую службу, пасля чаго 
нават думаў пераехаць у 
Беларусь. 

“ТЫ ЯШЧЭ ЧЭХАВА  
ЎСПОМНІ, КАЗЁЛ!”

Міністр  замежных  спраў 
Ізраіля  Авігдор  Ліберман  мае 
намер  прызначыць  на  пасаду 
амбасадара  ў  Беларусі  61га
довага Ёсефа Шагала. 

Камісія МЗС Ізраіля па кад
равых  прызначэннях  павінна 
была  абраць  новага  пасла  ў 
Мінск яшчэ да 2 студзеня. Ад
нак  працяглы  страйк  дыпла
матаў  спрычыніўся  да  таго, 
што  камісія  не  сабралася  ў 
прызначаны тэрмін і папярэд
ні  амбасадар  Эдзі  Шапіра,  пе
раведзены  на  пасаду  консула 
Ізраіля  ў  СанктПецярбургу, 
пакінуў Мінск толькі ў сярэдзі
не сакавіка. 

Ёсеф  Шагал  не  прафесій
ны  дыпламат.  Нарадзіўся  ў 
Баку (1949), дзе скончыў гіста
рычны  факультэт  Бакінскага 
дзяржаўнага  ўніверсітэта.  Да 
рэпатрыяцыі  ў  Ізраіль  у  1990 
годзе  працаваў  загадчыкам 
аддзела  рэспубліканскай 
газеты  “Моладзь  Азербайд
жана”,  намеснікам  галоўнага 
рэдактара  Галоўнай  рэдакцыі 
“Дружба” Дзяржаўнага камітэ
та па тэлебачанні і радыёвяш
чанні  Азербайджанскай  ССР. 
У  Ізраілі  цягам  10  гадоў  пра
цаваў у рускамоўных СМІ — у 
газетах  і  на  9м  тэлеканале.  У 
2006—2008  гадах  быў  дэпу
татам  кнесэта  ад  партыі  “Наш 
дом  —  Ізраіль”,  на  чале  якой 
стаіць Авігдор Ліберман.

Як  паведамляе  ізраільская 
прэса, пасля правалу на апош
ніх  выбарах  у  парламент  Ша
гал прасіў Лібермана прызна
чыць  яго  амбасадарам  у  Баку 
ці  зрабіць  кіраўніком  бюро, 
якое  займаецца  сувязямі  з 

дыяспарамі  ў  краінах  былога 
СССР.  Міністр,  аднак,  не  даў 
яму ні адной з гэтых пасад.

Апроч  старшынства  ў 
асацыяцыі  “ІзраільАзер
байджан”  ды  аўтарства  па
пулярнай  серыі  раманаў  і 
аднайменнага  серыяла  “КДБ 
у смокінгу”, Шагал вядомы да
волі рэзкім характарам. Гэтак, 
у 2008 годзе падчас спрэчкі ў 
кнесэце  з  іншым  дэпутатам 
Шагал  прыгразіў  апаненту: 
“Ты  яшчэ  Чэхава  ўспомні, 
казёл, пысу б табе набіць трэ
ба!"

ШАГАЛ ЛЮБІЦЬ БЕЛАРУСЬ
Адзначым,  што  згодна  з 

ізраільскім  законам  міністр 
замежных спраў мае права на 
11  палітычных  прызначэнняў 
(калі  на  пасаду  амбасадара 
накіроўваецца не кадравы ды
пламат).  Ліберман  ужо  выка
рыстаў  пяць  з  іх:  Вашынгтон, 
Бостан,  СанПаўла,  Масква, 
Кіеў. Па даных выдання, акра
мя Мінска палітычны назначэ
нец  Лібермана  з'явіцца  такса
ма ў Берліне.

“Пакуль яшчэ няма прызна
чэння, ёсць прадстаўленне да 
пасады,  чаму  я  вельмі  рады”, 
—  заявіў  Ёсеф  Шагал,  які  на
зваў верагоднае прызначэнне 
“ў  вядомай  ступені  сімваліч
ным”.

“Справа  ў  тым,  што  шмат 
гадоў  назад  я  праходзіў  вай
сковую  службу  пад  Мінскам, 
ва  Уруччы.  Прычым  служыў  у 
Рагачоўскай  дывізіі,  якая  бра

ла  ўдзел  у  сур'ёзных  падзеях, 
у  прыватнасці,  уваходзіла  ў 
Чэхаславакію,  —  распавёў  ён 
у  інтэрв’ю  інтэрнэтвыданню 
Kursor. — Гэта былі вельмі няп
ростыя,  але  запамінальныя 
два гады. У Беларусі ў мяне за
сталося  шмат  сяброў,  я  нават 
адзін час падумваў аб пераез
дзе  туды,  бо  нават  у  савецкія 
часы  гэтая  краіна  вызначала
ся сярод іншых". 

Ёсеф  Шагал  падкрэсліў, 
што  "вельмі  любіць  Беларусь, 
яе народ і больш чым станоў
ча ўспрымае будучую пасаду".

Пытанне  аб  канчатковым 
зацвярджэнні  новага  амба
садара  Ізраіля  ў  Беларусі 
будзе  вырашацца  ўрадам  у 
бліжэйшыя  месяцы,  магчы
ма,  летам.  Як  паведаміла  “Тут 
і  цяпер”  крыніца,  блізкая  да 
дыпламатычных  колаў,  калі 
ў  бліжэйшы  час  не  здарыцца 
нічога  экстраардынарнага,  то 
ў  Мінск  паедзе  менавіта  Ша
гал.  Сярод  іншых  кандыдатаў 
на  гэтую  пасаду  раней  назы
ваўся  38гадовы  выхадзец  з 
Ленінграда Міхаіл Бродскі, які 
з мінулага года займае пасаду 
аташэ  па  тлумачальнай  рабо
це  ў  ізраільскай  амбасадзе  ў 
Лондане. 

ПАПЯРЭДНІКІ
За два гады амбасадарства 

ў  Мінску  выхадца  з  Кішынёва 
Эдзі  Шапіры  адбыўся  прарыў 
у  адносінах  паміж  Беларус
сю  і  Ізраілем.  За  гэты  час  у 
нашай  краіне  пабывалі  тры 

ізраільскія  міністры  (замеж
ных спраў, турызму і сельскай 
гаспадаркі).  Тройчы  наведалі 
Святую  зямлю  і  іх  беларускія 
калегі.  З  ініцыятывы  Шапіры 
паміж  краінамі  пачалося  доў
гатэрміновае  супрацоўніцтва 
ў  сферах  турызму  і  сельскай 
гаспадаркі,  што  паўплывала 
на  рост  тавараабароту  паміж 
краінамі,  які  сёння  набліжа
ецца  да  70  млн  долараў.  Але 
галоўнае  —  патэнцыйныя  ін
вестыцыі і перадавы ізраільскі 
досвед, якія могуць прыйсці ў 
Беларусь.

Папярэднікам  Шапіры  быў 
ураджэнец  Харкава  Зэеў  Бен
Ар’е,  які  займаў  пасаду  ам
басадара  з  2005  па  2008  год. 
Дыпламат выказваў непадроб
ную  зацікаўленасць  беларус
кай культурай, перакладаў на 
іўрыт Быкава ды спрыяў рэалі
зацыі шэрагу знакавых літара
турных  праектаў.  Праўда,  як 
казалі дасведчаныя людзі, эка
намічнымі  пытаннямі  пасол 
“не вельмі цікавіўся”.

Ужо пасля таго, як БенАр’е 
скончыў  працу  ў  Беларусі 
ды  стаў  саветнікам  міністра 
замежных  спраў  Авігдора 
Лібермана,  выбухнуў  вялікі 
скандал.  Высветлілася,  што, 
працуючы  ў  Мінску,  ён  выдаў 
тады  яшчэ  дэпутату  кнесэта 
Ліберману канфідэнцыяльную 
інфармацыю аб расследаванні 
Мінюстам  ягоных  фінансавых 
махінацый.  Паліцыя  абвясці
ла, што дыпламат знаходзіцца 
пад следствам,  і на 8 месяцаў 
адхіліла яго ад працы. У ліста
падзе  2010  былы  амбасадар 
у  Мінску  падпісаў  дакументы 
аб  датэрміновым  выхадзе  на 
пенсію.

Спецыялісты  ўжо  даў
но  адзначаюць  наяўнасць 
“палітычнай  сімпатыі”  паміж 
прэзідэнтам  Беларусі  Аляк
сандрам Лукашэнкам і самым 
уплывовым  рускамоўным 
палітыкам  Ізраіля  Авігдорам 
Ліберманам.  Пачынаючы  з 
1995  года  апошні  быў  у  Бе
ларусі, прынамсі, пяць разоў 
у  розных  якасцях.  Менавіта 
ён у 2004м паспрыяў аднаў
ленню  ў  Мінску  дзейнасці 
ізраільскай  амбасады,  зачы
ненай за год да таго. Неадна
разова  выказваліся  здагадкі, 
што  ў  Лібермана,  супраць 
якога  генпракуратура  Ізраі
ля  рыхтуе  абвінавачанне  ў 
адмыванні  грошай,  могуць 
быць свае фінансавыя інтарэ
сы ў Беларусі.

ЮРЫ ВАЛОЖЫНСКІ

АМБАСАДАРАМ ІЗРАІЛЯ Ў 
БЕЛАРУСІ СТАНЕ ШАГАЛ

Шагал – значыць, свята для Беларусі?

З жыцця рэгіёнаў

Імпартная садавіна і 
агародніна за апошні 
тыдзень падаражэла ў 
беларускіх крамах пры-
намсі ўдвая. Гандляры 
тлумачаць гэта рэзкім 
скачком валютнага курса. 
Аднак і беларуская пра-
дукцыя даражэе шпар-
кімі тэмпамі. 

Напрыклад,  агуркі,  выраш
чаныя  ў  мясцовых  цяплічных 
гаспадарках,  каштуюць  ужо 
столькі ж, колькі і іспанскія па
мідоры — ад 10 тысяч рублёў 
за кілаграм.

Высокія  кошты  на  бела
рускую  сельгаспрадукцыю 
вытворцы  абгрунтоўваюць 
павышэннем  цэн  на  энерга
носьбіты і няўстойлівай экана
мічнай сітуацыяй у краіне.

ВІЦЕБШЧЫНА

“ЦАНУ АГАРОДНІНЫ ВЫ-
ЗНАЧАЮЦЬ ПА “ЧОРНЫМ” 
КУРСЕ ДОЛАРА”

У  Віцебску  сёння  адзін 
кілаграм яблыкаў каштуе 7 ты
сяч рублёў. Такі ж кошт апель
сінаў і мандарынаў, а агуркі — 
яшчэ даражэйшыя.

Спадарыня  Галіна  з  рай
цэнтра  Глыбокае  пераконвае, 
што ў рэгіёнах цэны бываюць 
яшчэ  больш  высокімі,  чым  у 
абласным  цэнтры:  “Мы  сёння 
ў краму “Арбіта” заходзілі: яб
лыкі — 7 тысяч, апельсіны — 7 
тысяч  з  капейкамі,  мандары

ны — 8 тысяч… Якая дарагоў
ля!  Я  паглядзела  дый  пайшла. 
Думаю: “Не, не буду купляць”. 
Агуркі  —  9  430,  капуста  —  6 
490 . Дарагая, як ніколі. Думаю: 
гары яна гарам, такія грошы за 
яе плаціць…”.

Механізм  павышэння  цэн 
тлумачыць  аршанскі  фермер 
Адам Сапежка: “Усё ж проста! 
У мяне таксама былі дамоўле-
насці аб продажы буракоў 
прыватным нашым прад-
прыемствам па 1400—
1500 рублёў. А калі здары-
лася такая сітуацыя, што 
грошай у абменніках няма, 
дык я адразу сказаў, што не 
магу прадаваць па такіх кош-
тах. Калі пайшлі чуткі, што 
дэвальвацыя будзе ці не на 
100%, дык я ж не дурань — я за-
кладу ў кошт “падстрахоўку” 
на набыццё валюты. Я ўжо пад-
страхоўваюся”.

Фермер  Адам  Сапежка 
тлумачыць, што цяпер усе вы
значаюць цэны з улікам курсу 
долара,  прычым  “чорнага” 
курса.  Адаму  Сапежку  пашан
цавала:  ён  знайшоў  жадаю
чых набыць ягоныя буракі ды 
бульбу за расійскія рублі, якія 
таксама  “растуць”  адносна 
беларускай  валюты.  Карыста
ючыся  тым,  што  Смаленшчы
на  побач,  жыхары  ўсходняй 
Віцебшчыны едуць за блізкую 
мяжу і набываюць харчы там. 

ГАРАДЗЕНШЧЫНА

ДАРАЖЭЕ ГАЗ З РАСІІ — 
РАСЦЕ ЦАНА НА ЎСЁ

На  Гарадзеншчыне  ў  велі
кодныя святы былі самыя вы

сокія  цэны  на  свежыя  агуркі, 
памідоры, цыбулю і іншую ага
родніну.

Гаспадыня фермы ў Лідскім 
раёне спадарыня Надзея зай
маецца  вырошчваннем  ага
родніны.  Гаворачы  пра  рост 
цэн  на  энерганосьбіты,  яна 
дадае,  што  канчатковую  цану 
на  рынку  ўстанаўлівае  наш 
гандаль, куды прадукцыя зда
ецца на рэалізацыю.

Спадарыня:  “Да прыкладу, 
мы здавалі зялёную цыбулю па 
9 тысяч, да гэтага дабаўляец-
ца адразу 10% падатку на да-
баўленую вартасць, і гандаль 
можа “накручваць” да 30%. 
Нехта “накручвае” 20%, нехта 
— 25%, а некаторыя і ўсе 30%”.

БЕРАСЦЕЙШЧЫНА

“ТАННАЙ АГАРОДНІНЫ 
ЎЖО НЕ БУДЗЕ”

Прадстаўнік  Берас
цейскага  гандлёва

вытворчага  ўнітарнага 
камунальнага прадпры
емства  “Плодаагарод
ніна”  Вадзім  Генадзевіч 
кажа,  што  эканамічная 
сітуацыя  на  прадпры

емстве  крызісная.  Па 
словах  суразмоўцы,  вы

творчасць  значнай  часткі 
прадпрыемстваў  грунту

ецца  на  імпартным  абста
ляванні,  за  якое  даводзіцца 

разлічвацца па новым курсе.  
“Кошты выраслі ў асноў-

ным на імпартную прадук-
цыю. Цяпер па безнаяўных 
разліках за долар трэба за-
плаціць 4800—5000 рублёў. 
Адсюль і рост цэн на ўсё”,  — 
гаворыць спадар Вадзім.

У  “агурковай”  сталіцы  Па
лесся  сёлета  могуць  пустава
ць парнікі

Крызіс  адбіўся  і  на  вяскоў
цах  вялікай  столінскай  вёскі 
Альшаны,  якую  называюць 
яшчэ  “агурковай”  сталіцай 
Палесся.  Жыхарка  гэтай  вёскі 
Марыя кажа, што работы толь
кітолькі пачаліся, а складанас
цей ужо шмат: “Сёлета стала 
вельмі цяжка — катастрафіч-
на не хапае грошай. На парнікі 
цяпер неабходна выдаткаваць 
істотныя сродкі, а цэны пад-
няліся на ўсё. Тыя ж расходныя 
матэрыялы мы набываем у 
Альшанах. Падаражэла ўсё як 
мінімум на 50 тысяч рублёў 
— гэта даволі многа. Пакуль 
складана сказаць, як пойдзе 
гандаль і які будзе ўраджай. У 
дзяржаўных крамах цэны на 
агуркі складаюць каля 10 ты-
сяч рублёў, на рынку — 8 ты-
сяч”.

РАДЫЁ СВАБОДА

Нядаўна Германія спрасціла 
візавы рэжым для беларускіх 
дзяцей. ФРГ вызваліла дзяцей 
да 13 гадоў ад консульскага 
збору за афармленне шэнген-
скай візы.

Дагэтуль  такім  правам  ка
рысталіся дзеці ва ўзросце да 
6 гадоў.

Хтосьці,  магчыма,  здзівіцца, 
што  немцы  клапоцяцца  пра 
дзяцей  з  Беларусі,  але  нашы 
еўрапейскія  суседзі  не  ўпер
шыню  дэманструюць  сапраўд
ную  сяброўскую  падтрымку. 

Проста  раней  на  гэтую  тэму  ў 
мясцовым  і  рэспубліканскім 
друку  было  значна  больш  ін
фармацыі.  Добра  памятаю,  як 
у  Клімавіцкай  раённай  газеце 
на працягу першай паловы 90х 
рэгулярна  друкаваліся  спісы 
“Юныя  клімаўчане  за  мяжой” 
ды  іншыя  адпаведныя  факты. 
Вось, да прыкладу, нумар раён
кі за 27 кастрычніка 1993 года. 
Паведамляецца,  што  за  летні 
перыяд  418  навучэнцаў  з  Клі
мавічаў  пабывалі  на  аздараў

ленні  ў  Германіі.  Як  правіла,  у 
першую чаргу ехалі дзецісіро
ты, а таксама дзеці з малазабяс
печаных  сем’яў.  Даведацца  аб 
гэтым можна было непасрэдна 
з  газеты,  бо  на  яе  старонках 
змяшчаліся  падрабязныя  звес
ткі пра тых, хто едзе ў далёкае 
замежжа. Падавалася  інфарма
цыя  не  толькі  аб  узросце  дзя
цей, але і аб іх бацьках, іх месцы 
працы, колькасці дзяцей у сям’і.

Дарэчы,  тады  не  баяліся 
пісаць не толькі аб сямейным 

становішчы.  Характэрнай 
прыкметай  часу  можна  лічы
ць  наступнае  паведамленне, 
надрукаванае  31  ліпеня  1991 
года:  “У  гэтым  навучальным 
годзе дзве паездкі былі аргані
заваны фондам “Дзеці Чарно
быля”,  якім  кіруе  лідар  БНФ 
Генадзь  Грушавой.  20  выдат
нікаў  вучобы  пабывалі  ў  чэр
вені  ў  Штутгарце  і  больш  за 
40 школьнікаў выехалі ў іншы 
горад Германіі”… 

СЯРЖУК АРЖАНЦАЎ

ГЕРМАНІЯ ІДЗЕ НАСУСТРАЧ НАШЫМ ДЗЕЦЯМ

НАШ АГУРОК КАШТУЕ  
ЯК ІСПАНСКІ ПАМІДОР

Нашаму агурку зараз зусім 
не смешна

На другасным рынку 
жыллёвай нерухомас-
ці сталіцы ў красавіку 
назіраўся незапланаваны 
мёртвы сезон, калі маса-
вы патэнцыяльны пакуп-
нік нібыта і прысутнічаў 
на рынку, аднак рэальна 
нічога там не набываў. 

Колькасць  сур'ёзных 
пакупнікоў  з  грашыма  з 
кожным  днём  толькі  памян
шаецца,  паведаміў  карэс
пандэнту  «Звязды»  кіраўнік 
агенцтва «БелЦТН», старшыня 
савета  Беларускай  асацыяцыі 
«Нерухомасць» Мікалай Прас
талупаў.

 

З'ЯВІЛІСЯ АДНАПАКАЁЎКІ  
І ЗА 37 ТЫС. USD

Згодна  са  звесткамі  ін
фармацыйнага  каталога 
рэспубліканскага  выдання 
«Нерухомасць  Беларусі»,  на 
другасным  рынку  жыллёвай 
нерухомасці  сталіцы  квад
ратны  метр  усіх  відаў  кватэр 
таннее  трэцюю  дэкаду  запар 
тэмпам  ад  2  да  10  долараў  у 
тыдзень.  Сёння  сярэдні  кошт 
аднапакаёвай  кватэры  скла
дае  51  тысячу  долараў.  Гэта 
сярэдні  кошт  прапановы  ўсіх 
аднапакаёвак, з улікам і даволі 
дарагіх у цэнтры Мінска. Міка
лай  Прасталупаў  адзначае, 
што  сёння  на  рынку  ў  прода
жы  ёсць  каля  тысячы  кватэр, 
кошт  якіх  крыху  ніжэйшы  за 
сярэднерынкавую  цану.  Ме
навіта  гэтымі  20  працэнтамі 
кватэр  з  усёй  колькасці  пра
пановы  і  цікавяцца  патэнцы
яльныя  пакупнікі  ў  першую 

чаргу.  Самыя  слабенькія  па 
якасці  аднапакаёвыя  кватэ
ры  з  агульнай  плошчай  да  34 
квадратных  метраў  магчыма 
набыць  сёння  за  37–40  тысяч 
долараў.  Самая  вялікая  коль
касць  прапанаваных  на  про
даж аднапакаёвак мае кошт ад 
40 да 50 тысяч долараў. 

Мінімальны  кошт  старых 
двухпакаёвых  «хрушчовак» 
пачынаецца  з  4546  тысяч  до
лараў.  Агульная  плошча  такіх 
кватэр  складае  3644  квадрат
ныя  метры.  Сапраўды  цікавыя 
варыянты  стандартных  двух
пакаёвых кватэр прапануюцца 
кліентам у цэнавым дыяпазоне 
ад 52 да 60 тысяч долараў.

Маленькія  трохпакаёвыя 
«хрушчоўкі»  каштуюць  сёння 
5557  тысяч  долараў.  У  такіх 
кватэрах  амаль  абавязкова 
існуюць  прахадныя  жылыя 
пакойчыкі  і  маленькія  кухні 
плошчай  да  7  «квадратаў». 
Рэальны цэннік трохпакаёвых 
кватэр,  на  якія  звяртае  ўвагу 
патэнцыяльны пакупнік, скла
дае  да  72–75  тысяч  долараў. 
Дарагім  жыллём  сёння  не  ці
кавіцца амаль ніхто.

ДРУГАСНЫ РЫНАК 
СТАЛІЧНАГА ЖЫЛЛЯ  
БУДЗЕ ПРАЦАВАЦЬ  
ЗАЎСЁДЫ

Мікалай  Прасталупаў  ад
значае,  што  на  сталічным 
жыллёвым  рынку  цяпер  ак
тыўнасць  пакупнікоў  імкнец
ца  да  нуля.  Няма  на  рынку 
традыцыйнай  веснавой  хвалі 
прапановы  ад  новых  прадаў
цоў,  якія  вырашылі  пачакаць 
лепшых  часоў,  аднак...  У  Мін
ску  сёння  дастаткова  людзей 
і  сем'яў,  якія  вымушаны  вы
рашаць  свае  жыллёвыя  праб
лемы  менавіта  праз  механізм 
купліпродажу  кватэр  на  дру
гасным рынку жылля.

Так,  колькасць  здзелак 
цяпер на рынку  істотна змен
шылася,  бо  ў  патэнцыйных 
пакупнікоў  існуюць сур'ёзныя 
цяжкасці па лініі канчатковых 
разлікаў  з  уласнікам  жылля. 
Прадаўцы  патрабуюць  за 
жыллё  замежную  валюту,  а  з 
ёй  існуе  праблема.  У  вялікіх 
аб'ёмах  валюту  зараз  немаг
чыма  ні  пазычыць,  ні  канвер

саваць.  Часткова  рублі  сёння 
згаджаюцца  браць  толькі  тыя 
прадаўцы,  якія  адначасова 
з'яўляюцца  і  кліентамі  сістэ
мы  долевага  будаўніцтва.  На 
першасным  рынку  жылля  за 
будаўніцтва  трэба  плаціць 
выключна  рублямі.  У  гэтым 
выпадку  прадаўцы  і  пакупнікі 
павінны  дамовіцца  аб  курсе 
пераліку валюты ў рублі. Пры 
такіх  разліках  курс  долара 
складае прыкладна 35003800 
рублёў. 

ДА ВОСЕНІ СУР'ЁЗНАГА 
ПАТАННЕННЯ НЕ БУДЗЕ

Мікалай  Прасталупаў  упэў
нены, што да восені мінскія ква
тэры ў доларавым эквіваленце 
застануцца  прыкладна  на 
сённяшнім  узроўні.  Так,  згод
на  з  рынкавым  прынцыпам 
раўнавагі  попыту  і  прапано
вы,  калі  на  нейкі  тавар  пэўны 
час  адсутнічае  попыт,  тады 
цэны на яго павінны зніжацца. 
Гэта  ў  ідэале.  У  нашай  краіне 
такі прынцып дзейнічае не за
ўсёды.  Тут  існуе  псіхалагічны 
момант,  калі  людзі  не  могуць 
згадзіцца  з  тым,  што  іх  цудоў
ная жыллёвая нерухомасць ча
мусьці  стала  каштаваць  менш. 
Цяпер  на  рынку,  напрыклад, 
пачалі з'яўляцца такія асобы, у 
якіх хапае валютных рэсурсаў. 
Такія  «новабеларусы»  гатовыя 
разлічыцца  за  жыллё  выключ
на  наяўнай  валютай  імгненна, 
аднак  патрабуюць  ад  прадаў
цоў  даволі  сур'ёзных  зніжак. 
Такія  фокусы  цяпер  на  рынку 
не  працуюць.  Максімальныя 
зніжкі, на якія згаджаюцца пра
даўцы, складаюць не больш за 
12 тысячы долараў.

СЯРГЕЙ КУРКАЧ,  
WWW.ZVYAZDA.MINSK.BY

МІНСКІЯ КВАТЭРЫ ТАННЕЮЦЬ

Грашовыя хістанні на жыллёвым рынку не спыняюцца


